Profile of HRH Raja Zarith Sofiah Almarhum Sultan Idris Shah, Pro Chancellor, Universiti Teknologi Malaysia, 2002- Present
Raja Zarith anakanda Almarhum Sultan Perak, Sultan Idris Shah dilahirkan pada 14 Ogos 1959 dan merupakan puteri ketiga daripada tujuh beradik.
Baginda menerima pendidikan awal pada peringkat tadika dan sekolah rendah di tempat kelahirannya di Perak dan ketika berusia 13 tahun telah melanjutkan pelajarannya ke Kolej Wanita Cheltenham, Gloucestershire, Britain.

Raja Zarith kemudian meneruskan pengajiannya di Davies College di London dan menduduki peperiksaan di Oxibridge pada tahun 1978.

Pada tahun 1979, baginda melanjutkan pengajian di Somerville College, Oxford Universiti dan pada tahun 1983 dan menamatkan pengajian dengan ijazah kepujian bahasa Cina.

Baginda yang berkahwin dengan Tengku Mahkota Johor, Tunku Ibrahim pada 1983 kini mempunyai lima cahaya mata dan meminati pengajian bahasa serta fasih berbahasa Perancis dan Itali.
Seperti ayahandanya, Raja Zarith Sofiah juga menggemari bidang lukisan dan penulisan. Baginda pernah dianugerahkan penulis buku terbaik bagi kategori kanak-kanak anjuran Kementerian Pendidikan dan kini menjadi penyumbang kepada satu ruangan tetap ‘On Common Ground’ di akhbar New Straits Times. Di samping itu, baginda telah menulis empat buah buku kanak-kanak dalam bahasa Melayu dan aktif dalam kerja amal termasuk menjadi Timbalan Presiden Majlis Wanita Johor dan Presiden Persatuan Pandu Puteri Johor.

Raja Zarith Sofiah secara rasmi dilantik sebagai Pro-Canselor Universiti Teknologi Malaysia (UTM) yang baru pada Majlis Konvoksyen kali ke-30 UTM Skudai. Sultanah Johor, Sultanah Zanariah Tunku Ahmad berkenan menyerahkan surat pelantikan kepada Raja Zarith Sofiah pada majlis penuh istiadat selepas Naib Canselor UTM, Prof Datuk Dr. Mohd Zulkifli Mohd Ghazali membuat pengistiharan itu. Raja Zarith menggantikan Tun Dr. Mohamed Zahir Ismail yang melepaskan jawatan itu mulai Ogos 2002.

